Nafarroako Parlamentuko Mahaiak, 2013ko maiatzaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Nafarroako Gobernuko zerbitzu juridikoek Nafarroako Gobernuak Nafarroako Kutxari eginiko ikuskapenari buruz eginiko txostenen gainekoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko maiatzaren 13an

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Nafarroako Gobernuko lehendakariorde eta Ekonomia, Ogasun, Industria eta Enplegu kontseilari Lourdes Goicoechea andreak, 2013ko maiatzaren 8an Nafarroako Gobernuak azken urteotan Nafarroako Kutxari eginiko ikuskapenari buruz eginiko agerraldian, esan zuen badirela Nafarroako Gobernuko zerbitzu juridikoen zenbait txosten, Nafarroako Gobernuak Nafarroako Kutxa ikuskatzeko dituen eskumenei buruzkoak.

Horri dagokionez, hauxe jakin eta eskuratu nahi dut:

• Gai horri buruz dauden txosten juridikoen kopuru zehatza eta datak, baita txosten horiek zer eskaerari erantzunez egin ziren ere.

Nafarroako Gobernuko zerbitzu juridikoek gai horri buruz eginiko txosten juridiko guztien kopia jaso nahi dut, baita Nafarroako Gobernuko kideek txosten juridikoak egin zitezen eginiko eskaerenak ere. 

Iruñean, 2013ko maiatzaren 9an

Foru parlamentaria: Maiorga Ramírez Erro

